
Mazkur ta’lim dasturi profili Toshkent davlat yuridik universitetida magistratura bosqichida Xalqaro huquq va inson huquqlari ta’lim yo‘nalishi bo‘yicha talab qilinadigan qabul talablarini hamda dastur yakunida talabalardan kutiladigan umumiy maqsad, natijalarni belgilab beradi. Ta’lim dasturi profili Toshkent davlat yuridik universitetida amalga oshiriladigan o‘qitish va ta’lim olish strategiyalarini, qabul shartlarini, o‘qitishda qo‘llaniladigan assessment va baholash usullari va me’zonlarini, talabalar uchun taqdim etiladigan imkoniyatlar hamda ta’lim sifati nazoratini amalga oshirilish mexanizmi, tegishli ta’lim standartlarining nazorati va istiqbolli rivojlantirilish ma’lumotlarini o‘z ichiga oladi. 
Xalqaro huquq va inson huquqlari bo‘yicha magistratura ta’lim dasturi talabalar uchun ushbu sohaga oid bilimlarni chuqurroq o‘rganish va tadqiq qilish imkoniyatini beradi. Mazkur yo‘nalishni muvaffaqiyatli tamomlagan bitiruvchilar ushbu sohada kasbiy faoliyatni boshlash va/yoki doktorantura bosqichida ta’limni davom ettirish imkoniyatiga ega bo‘ladilar. 

Mutaxassislik nomi va beriladigan daraja
Xalqaro huquq va inson huquqlari Huquq magistr

Akkreditatsiya

Ushbu ta’lim dasturi Oliy ta’lim, fan va innovatsiyalar vazirligi tomonidan akkreditatsiyadan o‘tkazilgan bo‘lib, yuridik ta’lim dasturi O‘zbekiston milliy malakalar ramkasi va unga tegishli sifat talablari, xususan, davlat ta’lim standartlariga muvofiqdir. Dastur har 4 yilda milliy akkreditatsiya jarayonidan o‘tadi.

Magistraturaga qabul uchun qo‘yiladigan talablar

Toshkent davlat yuridik universiteti magistratura bosqichi uchun kirish imtihonlari tashkil etilmaydi. Qabul magistratura ta’lim dasturiga ariza beruvchining bakalavr ta’lim dasturi bo‘yicha umumiy o‘zlashtirish natijalari (GPA) va milliy hamda xalqaro e’tirof etilgan chet tilini bilish darajasi bo‘yicha qo‘lga kiritgan sertifikatlari natijalari hisobga olingan holda amalga oshiriladi. Talabgorlar soni ko‘p bo‘lgan holda, abiturientlar orasidan eng yuqori ko‘rsatkichlarga ega bo‘lganlar tanlab olinadi. Talabgorlar faqat bakalavr bosqichida ushbu mutaxassislikka aloqador ta’lim yo‘nalishida tahsil olgan bo‘lsa, magistratura bosqichining tegishli ta’lim dasturiga ariza topshirishlari mumkin bo‘ladi.
Magistratura ta’lim dasturi uchun arizalar magistr.edu.uz portali orqali topshiriladi. Ta’lim muassasalariga qabul qilish bo‘yicha Davlat komissiyasi qabul bo‘yicha qarorni abiturientlarning bakalavr ta’lim dasturi bo‘yicha umumiy o‘zlashtirish ko‘rsatkichi (GPA) va milliy hamda xalqaro e’tirof etilgan chet tilini bilish darajasi natijalariga asoslanib qabul qiladi. (O‘zbekiston Respublikasi Prezidentining “Davlat Oliy ta‘lim muassasalariga o‘qishga qabul qilish jarayonlarini tashkil etish to‘g‘risida”gi 2022-yil 15-iyundagi PQ-279-son qarori, https://lex.uz/docs/-6070845).
Davlat idoralarida rahbar lavozimida faoliyat yuritgan hamda ish stajiga ega bo‘lgan talabgorlar uchun alohida qabul tartibi mavjud. Ular qabul uchun ariza topshiradilar va muvofiqlikni baholash uchun tegishli suhbatdan o‘tishlari lozim. Ushbu nomzodlar magistratura bosqichiga qabul qilingan holda ular uchun barcha o‘quv mashg‘ulotlari masofaviy (onlayn) tarzda tashkil qilinadi. Nomzodlar dastur modullari bo‘yicha yakuniy nazorat imtihonlarini bilvosita universitetda topshiradilar.
Ta’lim dasturi maqsadi va dasturdan kutilgan natijalar 
Toshkent davlat yuridik universitetidagi barcha magistratura ta’lim dasturlari uchun umumiy ta’lim maqsadi va kutilgan natijalar hamda ixtisoslik bo‘yicha aniq natijalarga ega. Ushbu maqsad va natijalar talabalarning bilim, ko‘nikma va qadriyatlarini rivojlantirishda minimal standartga erishish va kelgusi kasbiy faoliyatlarida zarur tayyorgarlikka ega bo‘lishlarini ta’minlash uchun ishlab chiqilgan. Bundan tashqari, magistratura bosqichini bitirayotgan talabalar o‘z mutaxassisliklari bo‘yicha maxsus bilim, ko‘nikma va qadriyatlarga ega bo‘lishadi.
Magistratura ta’lim dasturlaridan ko‘zlangan maqsadlari quyidagilardan iborat:
· huquqni ilg‘or darajada o‘rganish va tadqiq qilish uchun moslashuvchan va global xususiyatga ega yondashuvni ta’minlash;
· mustaqil ta’lim va uzluksiz ta’limni ta’minlash;
· ta’limni auditoriya sharoitida va/yoki masofaviy ta’lim muhitida yetarli resurslar bilan ta’minlash orqali qo‘llab-quvvatlash, shuningdek, zarur bo‘lganda ta’limni qiyosiy metodlar asosida tashkil etish;
· keyinchalik oliy ta’limdan keyingi ta’limda tadqiqotni davom ettirishga imkon berish uchun kasbiy intellektual ko‘nikmalarni yanada rivojlantirishni qo‘llab-quvvatlash.

Ta’lim dasturidan kutilgan natijalar - minimal darajadagi umumiy bilim, ko‘nikma va qadriyatlar
Bilim 
Magistratura ta’lim dasturini tamomlagan talaba quyidagilarni bajara oladi: 

· ixtisoslik doirasida milliy, transmilliy va xalqaro huquqqa tegishli muhim konseptual masalalarni tushuntirib bera olish (Ta’lim dasturidan kutilgan natija – TDKN I);
· huquqiy manbalarni aniqlash, topish va ularni zamonaviy huquqiy muammolar bilan bog‘lagan holda baholash (TDKN II);
· katta hajmdagi yuridik va yuridik bo‘lmagan materiallarni to‘plash, ularning tadqiq etilayotagn masala yoki muammoga tegishli bo‘lgan mazmunini ajratib olish hamda ularni muammoga qo‘llanishi bo‘yicha asoslantirilgan xulosaga kelish (TDKN III). 

Malaka 
Magistratura ta’lim dasturini tamomlagan talaba quyidagilarni bajara oladi: 
· huquqiy va ilmiy pozitsiyani huquq hamda ilmiy manbalarga tayanib, mantiqiy izchillik va tahlilga asoslangan holda taqdim etish (TDKN IV);
· tadqiqot predmetiga daxldor masala va muammolarni tadqiq etishda ilmiy tadqiqot metodologiyasini samarali qo‘llash (TDKN V);
· tadqiqot natijalarini ilmiy va professional auditoriyaga taqdimot shaklida yetkazib berish (TDKN VI);
· huquqni o‘rganuvchilarga interaktiv o‘qitish metodlarini qo‘llagan holda fasilitatorlik qilish (TDKN VII).

Xalqaro huquq va inson huquqlari ixtisosligi bo‘yicha kutiladigan maxsus malaka va qadriyatlar

· [bookmark: _Hlk150354167]Milliy, mintaqaviy va global huquqiy normalar asosida xalqaro huquq va inson huquqlariga doir huquqiy tadqiqotlarni olib borish va tadqiqot natijalarini qayd etish (TDKN VIII);
· milliy va xorijiy manbalarga tayangan holda keyslar va hayotiy vaziyatlar kontekstida xalqaro huquq va inson huquqlariga doir fundamental huquqiy prinsiplarni aniqlash va qo‘llash (TDKN IX);
· Xalqaro huquq bilan bog‘liq ko‘nikmalar, shu jumladan, muloqot qilish, keyslarni tayyorlash, huquqiy himoya qila olish, hujjat loyihalarini tayyorlash va huquqiy yozma nutq, muammolarni hal qilish va jamoada ishlay olish (TDKN X);
· yuristlarning professional majburiyatlari va ijtimoiy, siyosiy, madaniy, iqtisodiy sharoitlarda xalqaro huquq va inson huquqlari amaliyoti bilan bog‘liq ahloqiy jihatlarni tushunib yetganlikni ko‘rsatish (TDKN XI).

Yuristlarning professional majburiyatlari va ijtimoiy, siyosiy, madaniy, iqtisodiy sharoitlarda mehnat huquqi amaliyoti bilan bog‘liq axloqiy jihatlarni tushunib yetganlikni ko‘rsatish (TDKN XI). Ta’lim dasturidan kutilayotgan natijalardan tashqari, har bir modul uchun alohida moduldan kutilayotgan natijalar ham mavjud. Moduldan kutilayotgan natijalar ta’lim dasturidan kutilayotgan umumiy natijalarga mos kelishi va hissa qo‘shishi uchun  xaritalab chiqilgan. Shu bois, ushbu dasturni muvaffaqiyatli tamomlagan magistr ushbu ta’lim dasturi profilida belgilangan natijalar, zarur bilim, ko‘nikma va qadriyatlar majmuasiga erishgan bo‘ladi.

[bookmark: _Hlk150008988]Ta’lim dasturining tuzilishi

Har bir magistratura ta’lim dasturi quyidagidan iborat:

	Modullar

	Modullar uchun ajratilgan soatlar
	Kreditlar miqdori

	Majburiy modullar
	875
	35

	Tanlov modullari
	250
	10

	Yakuniy davlat attestatsiyasi 
	375
	15



Har bir modulning mazmuni va tuzilishi, o‘zlashtirish uchun ajratilgan soatlar va har bir modulga tegishli kreditlar modul katalogi va sillabuslarda ko‘rsatilgan.

Ta’lim olish va o‘qitish strategiyalari 

Universitetning umumiy ta’lim strategiyasi talabalar uchun mazmunli va faol ishtirokni rag‘batlantiradigan, shuningdek, dunyodagi ta’lim olish va o‘qitishning ilg‘or usullarini tan oladigan muhitni rivojlantirishni maqsad qiladi. Dastur tarkibidagi mavzular an’anaviy va zarurat tug‘ilganda masofaviy tarzda, shuningdek, talabalarning o‘qishini rag‘batlantirish va tegishli magistratura dasturida belgilangan ta’limdan kutilgan natijalarga erishishda ishonchli va samarali bo‘lgan ta’lim vositalari (bosma yoki elektron shakldagi o‘quv adabiyotlari) orqali yetkaziladi. Magistratura bosqichida mustaqil ta’lim va erkin tadqiqotlarga katta e’tibor qaratiladi. Ushbu jarayonlarda zarurat va ehtiyojga qarab TDYUning professor-o‘qituvchilari tomonidan ko‘rsatmalar beriladi.
Majburiy modullar magistratura bosqichida barcha ta’lim yo‘nalishlari uchun umumiy hisoblanadi. Har bir modul sillabusi moduldan kutilayotgan natijalar va modulni muvaffaqiyatli o‘zlashtirish bilan bog‘liq muhim ma’lumotlarni qamrab oladi. Har bir modul kontentini qamrab oluvchi zarur resurslar va ko‘rsatmalar bosma (qog‘oz) va/yoki elektron tarzda taqdim etiladi. 
O‘qitish jarayoni turli ta’lim metodlarini qo‘llagan holda amalga oshiriladi. Barcha ma’ruza mashg‘ulotlari onlayn shaklda o‘tkaziladi. Seminar mashg‘ulotlari esa auditoriyada (oflayn) o‘tkaziladi va seminar mavzusiga doir masalalarning muhokamasida faol ishtirok etishlari kutiladi. O‘quv mashg‘ulotlari davomida o‘qitishning turli metodlari qo‘llaniladi, jumladan, keys-study, juft va kichik guruhlarda ishlash, muammolarni simulyatsiya tarzida hal etish, mustaqil hamda individual yo‘naltirilgan o‘qitish texnologiyalari orqali olib boriladi. Gibrid o‘qitish (an’anaviy va masofaviy) zaruriyatga qarab qo‘llaniladi. Mashg‘ulotlar davomida barcha talabalarning dars mashg‘ulotlaridagi faol ishtirokiga alohida e’tibor qaratiladi. Magistratura bosqichida asosan mustaqil tadqiqotlarga urg‘u berilib, bu jarayon tanlangan sohaga oid mavzu doirasida dissertatsiya himoyasi bilan yakunlanadi.
Assessment va baholash
Ta’lim dasturidan kutilgan natijalar modullarni o‘zlashtirish orqali erishiladi. Moduldan kutilgan natijalar turli shakllarda baholanadi. Bular topshiriqlari oldindan beriladigan va oldindan berilmaydigan nazorat ishlari, ochiq manbadan foydalanish mumkin bo‘lgan va mumkin bo‘lmagan va boshqa ko‘rinishdagi formativ va summativ assessment shaklida bo‘ladi. 
Formativ assessmentdan talabalar berilgan topshiriqlarning qaysi qismini yaxshi darajada bajarganini ko‘rsatib berish va takomillashtirish kerak bo‘lgan jihatlarni ko‘rsatib berish (feedback) uchun foydalanadi. Talabalar formativ assessment bo‘yicha professor-o‘qituvchining fikr-mulohazalarini va fanga oid har qanday masalalarni professor o‘qituvchilar bilan muhokama qilishlariga urg‘u beriladi.
Baholash summativ assessment orqali amalga oshiriladi. Summativ assessment oraliq nazorati va yakuniy nazorati imtihonlari orqali amalga oshiriladi.
Oraliq nazorati (har bir modul uchun individual shaklga ega bo‘lib modul sillabusida batafsil bayon etiladi) 100 ballik tizimdan maksimal 40 ball bilan baholanadi va yakuniy nazorat esa (muammoli vaziyatlarga asoslangan kazuslardan tashkil topadi va semestr yakunida universitetning maxsus jihozlangan auditoriyalarida elektron ta’lim platformasi orqali kompyuterda topshiriladi) 100 ballik tizimdan maksimal 60 ball bilan baholanadi. Talabalar tomonidan yozilgan imtihon javoblari professor-o‘qituvchi tomonidan baholanadi va qo‘yilgan bahoni asoslashga qaratilgan taqriz (feedback) yoziladi. 
Oraliq nazorati va yakuniy nazorati uchun baholash me’zonlari har bir modul uchun alohida ishlab chiqiladi va modul sillabusining tarkibiy qismi hisoblanadigan assessment rubrikasida batafsil ko‘rsatiladi. 
Qo‘shimcha ma’lumot uchun qarang: https://lex.uz/docs/-2935457 (O‘zbekiston Respublikasi Oliy ta’lim, fan va innovatsiyalar vazirligi va Adliya vazirligining 2016-yil 22-apreldagi 1-2016, 4-son “Toshkent davlat yuridik universitetida o‘qitishning modul tizimi sharoitlarida talabalar bilimini nazorat qilish tartibi va baholash mezonlari to‘g‘risidagi nizomni tasdiqlash haqida”gi qarori) 

Dissertatsiya ishi

Barcha magistratura bosqichi talabalari TDYUning tegishli kafedralari tomonidan tavsiya etilgan va veb-saytda (https:/topic.tsul.uz) e’lon qilingan mavzulardan birini tanlab, ushbu mavzuda dissertatsiya yozishlari talab qilinadi. Yozilgan dissertatsiyalar ikkinchi semestr oxirida taqdim etiladi va og‘zaki himoya qilinadi. Talabalarga, shuningdek, kamida bitta ilmiy jurnalda maqola va kamida bitta konferensiyada materaillari to‘plamida tezis nashr qilishlari talab etiladi.

Modullarni o‘zlashtirish

Magistratura talabalari universitetni bitirishdan avval barcha tegishli modullarini muvaffaqiyatli tamomlagan (o‘zlashtirgan) bo‘lishlari kerak. 
Modul(lar)ni muvaffaqiyatli o‘zlashtirmagan talabalar universitet o‘quv-uslubiy boshqarmasiga apellyatsiya arizasini berish huquqiga ega. Ushbu apellyatsiya ishi tegishli soha mutaxassisi tomonidan qayta ko‘rib chiqiladi. Ariza rad etilgan holda, talabalar universitetni muvaffaqiyatli bitirishlari uchun o‘zlashtirilmagan modul(lar) bo‘yicha intensiv kurslarda o‘qishlari va tegishli modullarni qayta o‘zlashtirishlari talab qilinadi. Agar talabalar 3 tadan ko‘p bo‘lmagan modullarni muvaffaqiyatli yakunlay olishmasa, ularga qo‘shimcha intensiv kurslarga qatnashishga imkoniyat beriladi. Agar ular ushbu kurslardan so‘ng ham imtihonni topshira olmasa yoki 3 tadan ko‘p bo‘lgan modullarni muvaffaqiyatli yakunlay olishmasa, ular keyingi o‘quv yilida magistratura bosqichida faqat muvaffaqiyatli yakunlay olmagan modullarinigina qayta o‘zlashtirishlari va faqat ushbu modullar bo‘yicha imtihon topshirishlari mumkin bo‘ladi. 
Bundan tashqari, agar talaba o‘zlashtirilayotgan modul uchun ajratilgan umumiy soatlarning kamida 25%ida qatnashmasa, mazkur moduldan yakuniy nazorat imtihonini topshirishga ruxsat etilmaydi va o‘quv yilining may oyida tashkil etiladigan intensiv kurs(lar)da o‘qishi kerak bo‘ladi. Agar talaba intensiv kurs(lar) oxirida bironta modulni topshira olmasa, yuqorida keltirilgan qoidaga binoan muvaffaqiyatli tamomlanmagan modullar soniga qarab, tegishli tartibda qayta o‘zlashtirishi kerak bo‘ladi.
TDYUning o‘ziga xos xususiyati har bir talabaning muvaffaqiyatga erishishlarida shart-sharoit va imkoniyat yaratilishidadur. 

Talabalarni qo‘llab-quvvatlash
Barcha magistratura talabalariga Magistratura va sirtqi ta’lim fakulteti dekanati mas’uldir. Dekanat mutaxassislari talabalar bilan umumiy muhokamalar va ma’lumot berishga qaratilgan sessiyalar uchun vaqt ajratadi. Har qanday talaba dekanatning mas’ul xodimlariga ta’lim va shaxsiy masalalarda maslahatlar olish uchun murojaat qilishi mumkin. Zarur bo‘lganda, talabalar tegishli akademik bo‘limlar va boshqa mutaxassislarga, masalan, maslahatchilar va shifokorlarga yo‘naltirilishi mumkin.

Bitiruvchilarning ishga joylashishi va ularga karyera bo‘yicha yo‘l-yo‘riq ko‘rsatish
Ushbu dastur profili talaba magistratura ta’lim dasturini tamomlagach erishadigan natijalarni belgib berishi orqali ishga joylashishga muayyan darajada yordam beradi. Talabalar o‘bilim, malaka va ko‘nikmalarini rivojlantirish bilan bir qatorda bugungi kunda ish beruvchilar va bozor ehtiyojlariga mos keladigan zamonaviy bilim, ko‘nikma va qadriyatlarga ega bo‘lishlari va/yoki oliy ta’limdan keyingi bosqichda ta’limni davom ettirishlari mumkin. 
Universitet bitiruvchilarining kelgusida muvaffaqiyatli ishga joylashishlariga jiddiy e’tibor qaratadi. Bunda, magistratura bosqichi bitiruvchilarini mavjud bo‘sh ish o‘rinlari bilan tanishtirish, kasbga doir tajribaga ega bo‘lishda yordam berish va, zarurat bo‘lsa, o‘qish davomida qisqa muddatli ish bilan ta’minlashga qaratilgan chora-tadbirlarni tizimli amalga oshirib boradi.
Mazkur masalalarda maslahat berish uchun TDYUda Karyera bo‘limi mavjud bo‘lib, bo‘lim sudyalar, advokatlar, prokurorlar, notariuslar, ombudsmanlar va boshqa yuridik sohaga aloqador bo‘lmagan mutaxassislar ishtirokida turli seminarlar tashkil etadi va talabalarga ish topish yuzasidan maslahatlar berib boradi.
Karyera bo‘limi, shuningdek, onlayn tarzda ham talabalarga individual maslahatlar beradi, bo‘sh ish o‘rinlari hamda volontyorlikka asoslangan ishlarni o‘z ijtimoiy tarmoqlarida e’lon qilib boradi.

Ta’lim sifatini baholash va oshirish

TDYUda ta’lim sifatini baholash va takomillashtirish bo‘yicha ichki siyosat va tartib-qoidalar mavjud. Universitet ushbu jarayonda har doim shaffoflikni ta’minlashga harakat qiladi. Bunda barcha tegishli manfaatdor tomonlar universitetning dastur profillari, ta’lim yo‘nalishlari va modullar shakli va mazmuni, shuningdek, natijalar va sifatni ta’minlash jarayonlari bo‘yicha ma’lumotlarni muntazam ravishda olishlari mumkin bo‘ladi.
TDYUning Ta’lim sifatini nazorat qilish bo‘limi dastur bo‘yicha davomli ichki monitoringni amalga oshiradi va to‘plangan natijalarga asoslanib, zarur bo‘lgan takomillashtirishga qaratilgan chora-tadbirlarini amalga oshiradi.
Bundan tashqari, akkreditatsiya jarayoni doirasida TDYUning Ta’lim sifatini nazorat qilish bo‘limi har 4 yilda ichki monitoring o‘tkazadi, bu esa universitet tomonidan taqdim etilgan hisobot asosida Oliy ta’lim, fan va innovatsiyalar vazirligi tomonidan ko‘rib chiqiladi.
Tegishli barcha savollar bo‘yicha TDYUning Ta’lim sifatini nazorat qilish bo‘limi bilan quyidagi elektron pochta orqali bog‘laning: b.akmalxonov@tsul.uz 

